
Ғылыми жетекші – п.ғ.к., доцент Стыбаева А.Ш.

Шетелдік  оқушылардың Қазақстанның  білім  беру  жүйесіне  бейімделуі -  олардың 
өздерінің мәдениеті мен оқу жүйесіне тән ерекшеліктерін ескере отырып жүзеге асырылады. 
Қазақстанның білім жүйесі әлемнің көптеген елдерінен білім алушыларды тартады, әсіресе, 
Ресей, Қытай, Өзбекстан, Қырғызстан, Тәжікстан, Ауғанстан және басқа да көрші елдерден 
келетін  оқушылардың  саны  жылдан-жылға  артып  келеді.  Бұл  оқушыларға  Қазақстанның 
білім беру жүйесіне  интеграциялану және жаңа ортаға  бейімделу үшін бірнеше кезеңдер 
қажет болып табылады. 

Қазақстанда тұрақты тұратын шетелдіктер мен азаматтығы жоқ адамдардың, сонымен 
қатар  елде  уақытша тұратын адамдардың балалары,  яғни босқындар,  баспана  іздеушілер, 
консулдық  қызметкерлер,  дипломатиялық  мекеме  қызметкерлері,  Қазақстанда  жұмыс 
істейтін  еңбек  мигранттары,  меншік  нысанына  қарамастан  мектепке  дейінгі,  бастауыш, 
негізгі  орта  және жалпы орта білім алу үшін білім беру ұйымдарына қабылданады және 
Қазақстан азаматтарымен бірдей құқықтарды пайдаланады [1].

Құқықтық  қолдау  және  барлық  қажетті  құжаттарды  рәсімдеу  де  шетелдік 
оқушылардың  Қазақстанның  білім  беру  жүйесіне  бейімделудің  маңызды  бөлігі  болып 
табылады. Қазақстанда шетел азаматтарының білім алу құқығын реттейтін жүйе бар және 
мектептер барлық балалардың азаматтығына қарамастан білім алу үшін тең мүмкіндіктерге 
ие болуын қамтамасыз етуі тиіс.

Шетелдік оқушылардың Қазақстанның білім беру жүйесіне бейімделуі - бұл тілдік, 
мәдени, әлеуметтік және білім беру бейімделуін қамтитын көп деңгейлі процесс. Бұл үшін 
білім  беру  мекемелерінің  күш-жігері  ғана  емес,  сонымен  қатар  ата-аналардың  қолдауы, 
сондай-ақ әр түрлі елдердің балалары үшін инклюзивті, толерантты және түсінікті орта құру 
маңызды. 

Білім  беру  мазмұнын жаңалау,  толықтыру,  ізгілендіру  барысындағы педагогикалық 
теориялардың  дамуына  қатысты  зерттеу  нәтижелері  Ю.К.Бабанский,  В.П.Беспалько, 
Ш.К.Беркімбаева, Н.М. Гез, Л.В. Занков, Н.Н.Нұрахметов, М.Ж.Жадрина сияқты т.б. көрнекті 
педагог ғалымдардың есімдерімен байланысты. Олардың еңбектері шетел тілінен мектепте 
білім берудің дидактикалық негіздерін анықтауда басшылыққа алынды. Соңғы уақытта өріс 

алып отырған шетел тілін оқыту барысында мұғалімдер мен оқушыларға жаңа бағдар беру 
үдерісі  С.С.Құнанбаева,  Н.Д.Гальскова,  Г.Ж.Нұрбекова,  Ә.Т.  Чакликова  және  т.б. 
ғалымдардың еңбектерінде қарастырылуда. Олар заман талабына сай білім мен тәрбие беру 
мәселесін зерттеп, белгілі нәтижелер алудың мүмкіндіктерін айқындап, басты бағыт-бағдар 
берген құнды ізденістер болды [2]. 

Шетелдік  оқушылардың  Қазақстанның  білім  беру  жүйесіне  бейімделуі  бойынша 
диагностикалық  жұмыстарды  сабақтан  кейін  аудиториядан  тыс  жүргізуге  болады. 
Оқушының  мектепке  әлеуметтік-психологиялық  бейімделуін  зерттеу  әдістері 
Е.М.Александровскаяның  еңбектерінде  қарастырылған,  сонымен  қатар,  Ч.Д.Спилбергтің 
ситуациялық  және  жеке  қорқыныштарының әдістері  мен   В.В  Бойконың коммуникативті 
толеранттылықты жалпы диагностикалау әдістерін де  қолдану тиімді нәтижелер береді .

Шетелдік оқушылардың Қазақстанның білім беру жүйесіне бейімделуі үшін олардың 
жергілікті оқушылармен де байланыс орнатуға мүмкіндігі болуы маңызды. Мұны бірлескен 
жобалар, ойындар, спорттық іс-шаралар арқылы жасауға болады, онда олар мәдениетпен ғана 
емес,  сонымен  қатар  қазақстандық  балалардың  ғылыми  дәстүрлерімен  де  таныса  алады. 
Жаңа мәдениетпен танысу оларға тезірек бейімделуге және мектеп қауымдастығының бір 
бөлігі ретінде сезінуге көмектеседі. 

Жалпы,  шетелдік  оқушылар Қазақстандағы оқу  бағдарламалары мен оқу  тілдеріне 
бейімделу  мәселесімен  бетпе-бет  келеді.  Қазақстанда  білім  үш  тілде,  яғни  қазақ,  орыс, 
ағылшын  тілдерінде  беріледі.  Шетелдік  оқушылар  үшін  тілдік  кедергілер  жиі  кездеседі, 
әсіресе қазақ тілін меңгермегендер үшін бұл біршама қиындық туғызады. Сонымен қатар, 
ағылшын  тілінде  білім  алу  мүмкіндігі  бар  оқу  орындары  көбейгенімен,  барлық 
бағдарламалар  бірдей  ағылшын  тілінде  емес,  бұл  шетелдік  оқушылардың  бейімделуін 
қиындатуы мүмкін.

Шетелдік оқушылардың Қазақстанның білім беру жүйесіне бейімделуі - ата-аналар 
мен мектеп әкімшіліктерінің қаншалықты белсенді қатысуына байланысты. Тәрбиешілер мен 
мектептің  әлеуметтік-педагогтері  де  ата-аналармен  тығыз  байланыста  болып,  олардың 
балаларының  үлгерімі  мен  қиындықтары  туралы  хабардар  етуі  керек.  Ата-аналар,  өз 
кезегінде, бейімделу процесіне ашық болуы керек және баланы жаңа мәдени және білім беру 
контекстінде  қолдауы  керек.  Сонымен  қатар,  мәдени  және  әлеуметтік  орта  да  шетелдік 
студенттердің  бейімделуіне  әсер  етеді.  Қазақстанның  мәдениеті  мен  тұрмыстық  салт-
дәстүрлері  әр  түрлі  елдерден  келген  оқушылар  үшін  жаңалық  болуы  мүмкін.  Мысалы, 
Қазақстандағы отбасылық құндылықтар,  қонақжайлылық және  ұлттық тағамдар  шетелдік 
оқушыларға  қызықты  әрі  ерекше  болуы  мүмкін.  Сонымен  қатар,  әлеуметтік  өмірдің, 
қоғамдық нормалардың және білім беру жүйесінің ерекшеліктері де шетелдік оқушыларға 
бейімделу барысында маңызды рөл атқарады [3].

Қазақстанның  жалпы  білім  беру  жүйесінде  шетелдік  оқушылармен  жұмыс  істеу 
тәжірибесі бар мұғалімдердің болуы да бейімделу процесін жеңілдетеді, олардың шетелдік 
оқушылармен  коммуникативтік  дағдыларын  дамыту,  тіл  мәселелерін  шешу  және 
мәдениетаралық  түсіністікті  арттыруы  маңызды.  Бұл  мақсатта  арнайы  курстар  мен 
тренингтер ұйымдастырылуы мүмкін.

Шетелдік  оқушылардың  Қазақстанның  білім  беру  жүйесіне  бейімделуіне 
психологиялық қолдау көрсету де маңызды болып табылады. Бұл қолдау оқушылардың оқу 
барысындағы стресстерін жеңілдетуге,  олардың әлеуметтік ортаны игеруге және еліміздің 
мәдениетін  қабылдауға  көмектеседі.  Психологтер мен кеңесшілер шетелдік  оқушылардың 
Қазақстанның  білім  беру  жүйесіне  бейімделуіне  көмектесу  үшін  арнайы  тренингтер, 
кездесулер мен бағыт-бағдар беру қызметтерін ұйымдастыра алады.

Тілдік дайындық курстары шетелдік оқушылардың Қазақстанның білім беру жүйесіне 
бейімделуі  үшін  үлкен  маңызға  ие  болып есептеледі.  Қазақ  немесе  орыс  тілін  білмейтін 
оқушыларға  арналған  тілдік  курстарды  ұйымдастыру,  оқу  процесіне  қажетті  базалық 
дағдыларды  қалыптастыру  шетелдік  оқушылардың  Қазақстанның  білім  беру  жүйесіне 

бейімделуін  жеңілдетеді.  Сонымен қатар,  ағылшын тіліндегі  бағдарламаларды көбейту де 
оқушылардың Қазақстанның білім беру жүйесіне бейімделуіне және оқуына оң ықпал етеді.

Қазақстанның  жалпы  білім  беру  жүйесі  халықаралық  білім  беру  ұйымдарымен 
белсенді  ынтымақтастықта  жұмыс  істейді,  яғни  бұл  шетелдік  оқушылардың  Қазақстанға 
келіп  білім  алу  мүмкіндіктерін  де  арттыра  түседі.  Сонымен  қатар,  халықаралық 
бағдарламалар мен білім алмасу бағдарламалары олардың білім алу сапасын арттыруға және 
мәдениетаралық тәжірибе жинақтауға зор мүмкіндіктер береді [4].

Қосымша  білім  беру  бойынша  да  үйірмелер  мен  секция  сабақтары  шетелдік 
оқушылардың көркем және шығармашылық іс-әрекеттің, яғни көркемдік, сөйлеу, музыкалық, 
театрландырылған  түрлері  мен  формаларына  мүмкіндігінше  қатысуын  көздейді.  Би 
сабақтарын  өткізу  баланың  өз  ойын  білдіруіне,  қабілеттерін  көрсетуге,  қарым-қатынас 
тапшылығын азайтуға,  түсіністік  пен ынтымақтастық атмосферасын құруға,  ұжымдық іс-
әрекет дағдыларын қалыптастыруға ықпал етеді. 

Музыкалық  іс-шаралар  айқын  коммуникативті  бағытты  ұстанады,  «ассоциативті 
сөздік қорын» кеңейтеді, сөйлеу, ән айту, музыкалық ойындар, ертегілер, пантомима, ырғақты 
және  логоритмикалық  жаттығулар  арқылы  артикуляцияны,  фонематикалық  естуді 
жақсартады. Қосымша  білім  беру  бөлімінің  үйірмелері  мен  секцияларындағы  сабақтар 
оқушылардың дене белсенділігі мен көркемдік-эстетикалық талғамының дамуына ықпал етіп 
қана қоймай, сонымен бірге оларды қазақ халқының мәдениетімен таныстырып, әлеуметтік-
педагогикалық бейімделуді жеңілдетеді [5].

Шетелдік оқушылардың Қазақстанның білім беру жүйесіне бейімделуі  -  әлеуметтік 
және  кәсіби  бейімделуі  олардың  білім  беру  процесінен  тыс  тұрмыстық  және  кәсіби 
жағдайларға байланысты жүзеге асады. 

Қазіргі  уақытта шетелдік оқушыларды Қазақстанның білім беру жүйесіне бейімдеу 
мәселесі көптеген ғылыми зерттеулердің өзекті тақырыбы болып табылады. Қазақстандық 
мектептерде  білім  беру  бағдарламалары басқа  елдердегіден  өзгеше  болуы мүмкін,  себебі 
Қазақстандағы  білім  беру  жүйесі  кеңестік  және  халықаралық  білім  беру  моделінің 
элементтерін  біріктіреді,  бұл  шетелдік  оқушылардың  жаңа  білім  беру  стандарттарына 
үйренуді талап етеді. Сондықтан, арнайы бағдарламаларды, яғни көптеген мектептер әр түрлі 
елдердің  балаларының бейімделуін  жеңілдететін  халықаралық бағдарламаларды ұсынады. 
Мұндай бағдарламалар қазақ және орыс тілдерін үйренуге бағдарлануы мүмкін, сондай-ақ 
ұлттық және халықаралық білім беру стандарттарын ескереді. Техникалық және әдістемелік 
қолдаудың кейбір мектептерде қолдау бағдарламалары бар, онда оқушыларға қиындықтарға 
тап болатын пәндер бойынша қосымша сабақтар беріледі.

Қазақстанның  білім  беру  жүйесіне  шетелдік  оқушылардың  бейімделуі  -  бұл 
көпаспектілі,  көпжақты процесс.  Бұл  процесс  оқыту  бағдарламаларын,  мәдениетті,  тілдік 
және әлеуметтік-педагогикалық әрі психологиялық қолдауды қамтиды. Шетелдік оқушыларға 
тиімді  бейімделу  мүмкіндігін  жасау  үшін  мектептер  мен  мемлекет  тарапынан  әр  түрлі 
шаралар мен бағдарламалар әзірленуі тиіс. Қазақстандағы жалпы білім беру жүйесі өзінің 
халықаралық  ынтымақтастық  аясын  кеңейту  арқылы,  шетелдік  оқушылардың  білім  алу 
мүмкіндіктерін арттырып, білім беру сапасын жақсарта алады [5]. 

Сондықтан, шетелдік оқушылардың Қазақстанның білім беру жүйесіне бейімдеудің де 
өзіндік  ерекшеліктері  бар.  Бұл  жаңа  әлеуметтік  байланыстар  құру,  жергілікті  балалармен 
байланыс орнату қажеттілігімен, сондай-ақ әдеттегі мектеп ұйымымен, жаңа білім беру және 
тәртіп жүйесімен байланысты. Мектеп қауымдастығына интеграция: маңызды қадам - жаңа 
сыныптастармен танысу. Ол үшін топтық сабақтар өткізілуі мүмкін, онда әр түрлі елдердің 
балалары  қарым-қатынас  жасай  алады,  танысады  және  ұжымда  жұмыс  істеуге  үйренеді. 
Әлеуметтік  педагогтің  рөлі:  мектеп  психологтерімен  бірлестікте  шетелдік  оқушыларға 
стресті жеңуге және жаңа ортаға бейімделуге көмектеседі.Әлеуметтік-педагогикалық қолдау 
әсіресе  бастапқы  кезеңде  қиындықтарға  тап  болған  балалар  үшін  өте  маңызды  юолып 
табылады.

Аутизм  синдромы  бар  балалардың  әлеуметтік  ортаға  бейімделуі  -  қазіргі  уақытта 
көптеген  зерттеушілер  мен  мамандардың  көкейінде  жүрген  өзекті  мәселелердің  бірі. 
Әлеуметтік  қарым-қатынасқа,  қоршаған  ортаға  және  өзара  қарым-қатынас  жасаудағы 
қиындықтардың  туындауы  аутизм  синдромы  бар  балалардың  өмір  сүру  сапасына  едәуір 
әсерін тигізеді.  Әсіресе, мектеп жасына дейінгі балалар мен бастауыш мектеп жасындағы 
балалар үшін бұл мәселелер өзекті. Әлеуметтік дағдыларды дамыту, тіл мен қарым-қатынас 
мәселелерін шешу аутизм синдромы бар балалардың қоғамға бейімделу процесінің негізгі 
мақсаты болып табылады.

Аутизм  синдромы  қазіргі  уақытта  психикалық  дамудың  бұзылуының  ерекше  түрі 
болып саналады. Аутизм синдромы бар балалардың барлығында қарым-қатынас дағдылары, 
әлеуметтік ортаға бейімделуі және әлеуметтік-эмоционалдық дамуы бұзылған.

Аутизм шындықтан алшақтау, өзіне-өзі тұйықталу, сыртқы ынталандыруға реакцияның 
болмауы,  қоршаған  ортамен  байланыста  пассивтілік  және  гипер  осалдық,  яғни 
эмоционалдық осал  ретінде  қарастырылады.  Аутизмнің  негізгі  белгілері  баланың сыртқы 
түрі,  мимикасы  және  ым-ишарасы  арқылы  басқалармен  байланыс  орнатуға  туа  біткен 
қабілетсіздігінде  көрінеді.  Аутизм  синдромы  бар  балалар  әртүрлі  ыңғайсыз  жағдайларға 
және  әсерлерге  тітіркену  арқылы өзгеше  жауап  беруі  мүмкін.  Мұндай  балаларда  сөйлеу 
дамуының  кешігуі  байқалады,  бұл  интеллектуалды  даму  деңгейіне  байланысты  емес. 
Аутизмнің белгілері балаларда ерте байқалуы мүмкін, әдетте өмірдің отызыншы айына дейін 
көрінеді [1].

1943  жылы  американдық  психиатр  Лео  Каннер  11  жағдайдың  бақылауын 
қорытындылай  келе,  бірінші  болып  психикалық  дамудың  типтік  бұзылуы  бар  ерекше 
клиникалық  синдром  бар  деген  қорытындыға  келді  және  оны  «ерте  балалық  аутизм 
синдромы»  деп  атады.  Лео  Каннер  бұл  синдромның  өзін  сипаттап  қана  қоймай,  оның 
клиникалық  көрінісінің  ең  тән  белгілерін  де  анықтады.  Бұл  зерттеу  негізінен  осы 

